
ఉ!! శ్రీయుతసత్ప్రవర్తనముచే ననయంబును పెంపుజెందుచున్

      న్యాయమెముఖ్యమంచును ధనాఢ్యులు బీదలు నెల్ల వారలున్ ! 

      కాయముకష్టమంచు మదిగాంచక సంతసమందపాటులన్ ! 

      జేయుచు నిత్యమున్గడుపు చిన్ని పురంబగు మోదుకూరునన్ !!



సీ!! సకలజనులకు మొగసాటివారన్నను వసుధసంతసము నొప్పారుచుండి! 

     వాసిగాంచినసుధీ వంశాబ్ధికెల్లను పూర్ణహిమాంశునిం బోలుమూతిన్! 

     రాట్కవి జనియించి రాజధానులయందు పలుమారు సభల మెప్పులనుజెంది! 

     శాశ్వతకీతిన్ నిస్సంశయంబుగగొన్న మహనీయునకు వెంకమాంబవలన! 

     ప్రధమసుతుండయి పలువురచే లౌకికమునందు సంస్కృతాంధ్రములయందు! 

     గౌరవంబునుజెంది మేర లేనట్టి దయారసంబునుజూపి యశముగాంచి ! 

     నట్టి రఘుపతిరాజు కర్ధాంగలక్ష్మి ! యైన పద్మాంబ గర్భమందైకసుతుఁడ ! 

     భవ్య నాముఁడ వేణుగోపాలమూతిన్ ! రాజటంచును ప్రజలు నెల్లరును బిలువ !!



చ!! చదివితికొంచమాంధ్రమును సంతసమొప్పగ నాంగ్లభాషయున్! 

      ముదమున నేర్పనెంచినను ముఖ్యముగాగల పాఠశాలలన్! 

      వదలక యోర్పుజేసి యతిబాల్యమునందునె వీడి శ్రద్ధతో! 

      చదువగజేసినందులకు సాగిలిమ్రొక్కెద  తల్లిదండ్రికిన్ !!

"https://te.wikisource.org/w/index.php?title=పుట:Manooshakti.pdf/8&oldid=353104" నుండి వెలికితీశారు

		 ఈ పేజీలో చివరి మార్పు 22 మే 2021న 05:14కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

